
   Фронтри такмаксем

   Петĕр Ялгир | Шӳтлĕ сăвă

   Пирĕн Улыпов разведчик

Тытнă юбкăллă фрица.

«Фрау, чышкă парас мар-и?» —

Тенĕ çилĕллĕн ыйтса.



Фашистсем, эй, вĕçкĕнсем,

Калăр, калăр: «Вас ист дас?»

«Паçăр полкчĕ, — терĕ Ганс. —

Халь çук-ним те. Мĕн тăвас?»



Геббельс ыйтнă Гитлертан:

«Кам çуратнă-ши сана?»

«Астăватăп, — тенĕ лешĕ, —

Мăйракаллă сăттана».



Шухăшланă Гитлер-кашкăр

Тĕнчене пăхăнтарма.

Сĕмсĕрскерĕн тиврĕ мар-и

Раççейре шăлне катма.



Выçă куçлă çăткăн кайăк

Çирĕ кăлпасси пайтах.

Вăл, ав, сало та çиесшĕн.

Лартăр-и пырне часрах.



«Ха-ха-ха» тесе кулатчĕ

Гитлер вăрçă пуçласан.

«Ах-ах-ах» тесе супать халь,

Çарĕ чакнине курсан.



Килчĕ урнă фашист çарĕ

Хапсăнса Совет çĕрне.

Берлина çитсех кăнтасчĕ

Пĕтĕм Гитлер бандине.

  